
Bosanski jezik 

Zikrovi hadžije i mu'temira 

Mikat (ulazak u obred) 

Donijet će namjeru ulaska u obred, a potom će 
kazati: 

Mu'temir i hadžija koji obavlja temettu' kazat će: 
"Lebbejke 'umreten, lebbejkallahumme lebbejk." 

Hadžija koji obavlja hadž kiran kazat će: 
"Lebbejke 'umreten we hadždžen, 
lebbejkallahumme lebbejk." 

Hadžija mufrid kazat će: "Lebbejke hadždžen, 
lebbejkallahumme lebbejk." 

Potom mu'temir i hadžija koji obavlja temettu' 
nastavljaju sa izgovaranjem telbije sve dok ne 
ugledaju Ka'bu, dok oni koji obavljaju hadž kiran i 
ifrat prekidaju učenje telbije prilikom gađanja 
Džemretul-akabe. 

Tavaf 
Pokazat će prema Crnom kamenu i kazati: 

"Allahu ekber" na početku svakog kruga, s tim da na 
samom početku može dodati "Bismillah", ali ne i u 
ostalim krugovima. 

Između Jemenskog ugla i Crnog kamena govorit 
će: "Rabbena atina fid-dunja haseneten we fil 
ahireti haseneten we kina azaben-nar" 
("Gospodaru naš, daj nam dobro i na dunjaluku i na 
Ahiretu i sačuvaj nas patnje paklene"). 

Nakon tavafa, hadžija će proći pored Mekami 
Ibrahima, ako je u mogućnosti, i proučiti: "Neka 

vam mjesto na kojem je Ibrahim stajao bude 
prostor gdje ćete namaz obavljati!" 

Na dva rekata nakon tavafa sunnet je da na 
prvom rekatu prouči suru "Kul ja ejjuhe-l-kafirun", 
a na drugom suru "Kul huvellahu ehad". 

Kretanje između Safe i Merve 

Kada se približi Safi, proučit će: "Safa i Merva su, 
doista, Allahova obredna mjesta", te "Ebde'u bi ma 
bede'allahu bihi" ("Započinjem onim čime je Allah 
započeo"). 

Kada se popne na Safu, okrenut će se prema Kabi 
i izgovoriti:  

 

"Allahu ekber, elhamdulillah", a potom će 
proučiti ovaj zikr: "La ilahe illallah, vahdehu la 
šerike leh lehu-l-mulku ve lehu-l-hamdu, ve huve 
ala kulli šej’in kadir. La ilahe illallahu vahdehu, 
endžeze vadehu ve nesare abdehu ve hezeme-l-
ahzabe vahdehu"  

("Nema boga osim Allaha, Koji nema sudruga, On 
posjeduje svu vlast i hvalu i On je Svemoćan. Nema 
boga osim Allaha Jedinog, Koji je ispunio Svoje 
obećanje, pomogao Svoga roba i sam savladao 
saveznike").  

 

Potom će uputiti dovu (koju želi), pa ponoviti 
ovaj zikr, zatim će opet uputiti dovu, pa ponoviti 
ovaj zikr, a potom će se spustiti prema Mervi. Ovako 
će postupati svaki put na Safi i na Mervi. 

Za krugove tavafa i sa'ja ne postoje određene 
dove, već se musliman zaokuplja učenjem bilo kojih 
zikrova i korisnih dova po želji. 

Osmi dan (mjeseca zul-hidždže) 

Mu'temetti' stupa u ihram za hadž i kaže: 
"Lebbejke hadždžen, lebbejkallahumme lebbejk!", 
dok su karin i mufrid već stupili u ihram za hadž s 
mikata. 

Tokom kretanja od Mine do Arefata hadžija će se 
posvetiti izgovaranju telbije ili tekbira, a oboje se 
prenosi od Poslanika, sallallahu alejhi ve sellem, i 
njegovih ashaba. 

Deveti dan 

Na dan Arefata treba što više izgovarati: "Nema 
istinskog boga osim Allaha Jedinoga, Koji nema 
sudruga. Njemu pripada vlast i hvala, On sve može", 
a nakon zevala posvetiti se učenju dove sve do 
zalaska Sunca. 

Deseti dan 

Nakon sabah-namaza otići će do el-meš'arul-
harama na Muzdelifi, ukoliko bude u prilici; ukoliko 
ne bude, onda će na mjestu na kojem se nalazi 
upućivati dovu Uzvišenom Allahu, veličati Ga i 
hvaliti. 

Kada baca kamenčiće na Džemretul-akabe, 
hadžija prekida telbiju i pri svakom bačenom 
kamenčiću kaže: "Allahu ekber!" 

Prilikom hadžskog tavafa, klanjanja dva rekata 
nakon njega, i obavljanja sa'ja, uči iste dove i 
zikrove koji su prethodno navedeni za umru. 

Dani tešrika 

Baca kamenčiće na Malo džemre i uz svaki 
izgovara: "Allahu ekber!", potom iskorači naprijed i, 
okrenut prema Kibli, dugo uči dovu. Zatim baca 
kamenčiće na Srednje džemre i uz svaki izgovara: 
"Allahu ekber!", potom iskorači naprijed na lijevu 
stranu i, okrenut prema Kibli, dugo uči dovu. Potom 
baca kamenčiće na Veliko džemre, nakon čega ne 
uči dovu. 

Oproštajni tavaf 
U njemu uči prethodne zikrove koje je učio u 

tavafu umre. 
U ime Allaha, Milostivog, Samilosnog! 
Dr. Abdullah b. Humud El-Furejh 

Prevodilac za više jezika 

Kliknite na svaku temu kako biste prešli na 
odgovarajuće zikrove i dove. 

Povratak na početnu stranicu 

Sljedeća 

Prethodna 

Naučna vakufska fondacija "Iktida" 

Posvećeni smo širenju sunneta Poslanika, 
sallallahu alejhi ve sellem, i njegovih dnevnih 
zikrova. 

Raduje nas vaš kontakt:



 

 

Sadržaj 

No table of contents entries found 
bs516v1.0 - 06/09/2026 


